
xpediente electoral 151/2018.

Destinatario:

sunto: Notificacién Resolucion. |[Presidente da Xunta Electoral da Federacion

Galega de Atletismo.

Como secretario do Comité Galego de Xustiza Deportiva notificolle a resolucion
adoptada polo Comité na stia sesién do 30 de novembro de 2018.

Santiago de Compostela, 30 de novembro de 2018.

Jorge Barrps de la Peiia,

XUNTA DE GALICIA

i Comité Galego de Xustiza Deportiva
‘REXISTRO XERAL;

Comité Galego de Xustiza Deportiva

Reunido en sesién plenaria o Comité Galego de Xustiza Deportiva, en data 30 de
novembro de 2.018, adoptou por unanimidade dos seus membros o acordo de
resolucion do procedemento instruido no Expediente Electoral 151/2018, con

base nos seguintes,
ANTECEDENTES DE FEITO

Primeiro.- Por medio de escrito de data 14 de Novembro de 2018, D. Joaquin
Pérez Pérez, actuando en nome propio, presentou Recurso en materia
electoral contra a Resolucion n° 14/2018 na que se publican os resultados e
proclamacion provisional do Presidente e membros da Comision Delegada da
Asemblea Xeral da Federacion Galega de Atletismo (en adiante F.G.A.) e ao
mesmo tempo fronte a acta da Asemblea Xeral Extraordinaria para eleccion
de Presidente e membros da Comision Delegada da F.G.A. celebrada o dia 10

de novembro pasado.

Segundo.- Este Comité, vistos os motivos de impugnacion alegados polo
recorrente, o 16 de Novembro de 2.018 acordou admitir a tramite o recurso
electoral co n°151/2018 e de conformidade co artigo 53 do Decreto 16/2018
dandolle a tramitacion establecida para o procedemento electoral, regulado
nho artigo 55 e seguintes do Decreto 120/2013, de 24 de xullo, polo que se

aproba o Regulamento do Comité Galego de Xustiza Deportiva.

Terceiro.- De conformidade co previsto no art. 61.3 do Decreto 120/2013,
deuse traslado do recurso e documentos acompaiados ao Presidente da Xunta
Electoral da Federacion para que de xeito urxente no prazo maximo de 5 dias
habiles remitise o expediente e informe; cumprindo o disposto no Decreto
198/2010, de 2 de decembro, polo que se regula o desenvolvemento da

Administracion electrénica na Xunta De Galicia.

Cuarto.- En data 21 de novembro de 2018 tivo entrada neste Comité o
informe do Presidente da Xunta Electoral da F.G.A. co resultado que obra no

expediente.

Comité Galego de Xustiza Deportiva

FUNDAMENTOS DE DEREITO

Primeiro.- Competencia do Comité Galego de Xustiza Deportiva.- De

conformidade co disposto no art. 51.5 do Decreto16/2018 de 15 de febreiro,

polo que se establecen as bases e 0s criterios para a elaboracion dos
regulamentos electorais que deben rexer a realizacion dos procesos electorais
nas federacions deportivas galegas, o Comité Galego de Xustiza Deportiva é
competente para conecer en Gltima instancia administrativa dos recursos
interpostos contra as resolucions que se adopten polas Comisions Xestoras e as

Xuntas Electorais das federacions deportivas en relacion co proceso electoral.
Segundo.- Lexitimacion.- O recorrente atopase lexitimado activamente para
interpor os recursos que dan causa as presentes actuacions ao ter un claro

interese por terse presentado candidatura para a Presidencia da F.G.A.

Terceiro.- Obxecto do Recurso: O recorrente argumenta O se€u recurso nas

seguintes alegacions:

- En primeiro lugar, entenden que a acta da Asemblea debe reflexar
fielmente os feitos do realmente acontecido no transcurso da mesma e
a Acta da Asemblea de 10 de novembro non cumpre co mais minimo
rigor, xa que non recolle a sua intervencion na que, como cuestion
previa, solicitaba a suspension da Asemblea e da votacion por ter
presentado un recurso de reposicion fronte a resolucion n°® 126/2018
polos feitos e circunstancias que se alegan naquel recurso. Doutra
banda, na acta non se reflicten os clubes que compareceron nin quen
os representa, cando, “p. ej. (sic) el Club Atletismo Femenino Celta
acudio representado por D. José Antonio Rodriguez Casal, cando su

Unica y vdlida representacion seria la de Paula Marino Gonda.”

- En segundo lugar, remitese ao recurso de reposicion presentado perante
este Comité Galego e di que ainda non esta resolto no momento de

presentar este recurso. E apunta que naquel de reposicion xa falaba de

Comité Galego de Xustiza Deportiva

- que non se cumprira o calendario electoral antes da celebracion da
Asemblea Xeral extraordinaria para a eleccion do cargo de Presidente e
membros da Comision Delegada da F.G.A., e tampouco se cumprira o
calendario con anterioridade a mesma, con “absoluto desprecio de las
normas” (sic), tanto do Regulamento electoral coma do Decreto
120/2013 polo que se aproba o regulamento deste Comité, si ben non

invocou precepto algun que puidera considerarse como infrinxido.

- Remata “reiterando” que se tefia por impugnado o acto denominado
Asemblea Xeral Extraordinaria do 10 de novembro de 2.018, o acta
emitida e se tefia por invalidada a votacion realizada na mesma co
nomeamento provisional de Presidente a consecuencia da votacion. E
ademais remataba pedindo que se suspenda cautelarmente o proceso
electoral en tanto non se resolva o recurso presentado contra a

resolucion deste Comité ditada no expediente RN 128/2018.

- E conclle solicitando que se tefia por presentada a reclamacion e se

dite resolucion de conformidade co exposto na mesma.

Cuarto.- A Xunta Electoral no seu Informe defende que a resoluciéon n°
14/2018 non da publicidade & acta da Asemblea extraordinaria do 10 de
novembro -“como equivocadamente sostiene el recurrente” (sic)- se non ao

acta de resultados da votacion para eleccion de Presidente.

Explica que tanto o artigo 24.12 do regulamento electoral federativo como o
artigo 39.9 do Decreto 16/2018 establecen, en relacion a eleccion da
Presidencia que: “Rematada a eleccion, a secretaria da mesa levantard a acta
correspondente, que se expofierd ao dia seguinte no taboleiro de anuncios da

federacién” (e na sua paxina web, engade o Regulamento electoral).

Comité Galego de Xustiza Deportiva

A resolucion n° 14/2018 resolve: “1°) Ordear a publicacién da acta de

resultados da votacion a eleccion de presidente, adxunta a esta resolucion.”

Deste xeito, o que aparece publicado é o acta de escrutinio de resultados da

votacion para a eleccion de Presidente, ningunha outra cousa.

Asi, o acta manuscrito que se acompaia a devandita resolucion, é un acta
subscrita polos tres membros da Mesa electoral designados pola Xunta
electoral na que Unicamente déixase constancia do resultado da votacion para
a eleccion de Presidente, que tivo 0 seguinte resultado:

Votos emitidos: 36

Votos validos: 36

Votos nulos: 0

Votos en branco: 3

Votos candidatura Isidoro Hornillos Baz: 33

Votos candidatura Joaquin Pérez Pérez: 0

Na Asemblea extraordinaria, na que ademais de elixir presidente tamen se
procedeu a proclamacion provisional dos membros da Comision Delegada ao
non resultar necesario realizar votacion para este segundo punto do orde do
dia, o que se recolle, de maneira mais pormenorizada no acta da asemblea
cuxa redaccion xa rematou para a sGa inclusion no libro de actas, da que

achegan copia, a cal obra no expediente.

Insisten no informe en que unha cousa é a publicacion do resultado da
votacion (que € o que esixe a normativa electoral e que foi cumprido
mediante a publicacion do acta de escrutinio da votacion para elixir
Presidente, ao igual que no seu dia foron publicadas as actas de escrutinio das
votacions para elixir membros da Asemblea Xeral) e outra cousa distinta éo
Acta da Asemblea en cuxo transcurso, como primeiro punto do orde do dia, se

procedeu a elixir Presidente, dando cumprimento ao resolto por este CGXD.

Polo tanto, insisten en que todos os motivos de recurso esgrimidos polo
recorrente en relacién aos supostos defectos do acta da asemblea deben
decaer. Na acta da asemblea, que achegan, si constan todas as circunstancias
que o recorrente denuncia como supostas omisions, incluidos como anexos a
acta tanto os documentos presentados para representar as entidades
deportivas asistentes como a propia copia do recurso presentado por D.

Joaquin Pérez Pérez entregada ao presidente da Mesa electoral.

Defenden que a Xunta Electoral cumpriu escrupulosamente todos os tramites
e datas previstas no calendario electoral que lle incumbian. Incluso, estando
convocada a Asemblea do 10 de Novembro para a proclamacion como
Presidente do Unico candidato admitido, ao recibirse o 9 de Novembro a
notificacion da resolucién n° 126/2018 de este CGXD, pola que se admitiu
outra candidatura, ese mesmo dia deuse cumprimento ao resolto e
modificouse a convocatoria pasando de ser proclamacion a ser eleccion a
Presidente, o que se verificou mediante as correspondentes publicacions na
paxina web como tamén mediante notificacion individualizada a cada un dos
asambleistas, sen que ningin deles - a excepcion do propio recorrente D.

Joaquin Pérez Pérez - formulara impugnacion algunha ao respecto.

Quinto.- Compre sinalar con caracter previo que este Comité acordou, na sua
providencia de admision a tramite do recurso de data 16 de novembro de
2.018, polo que respecta a solicitude de suspension cautelar do proceso
electoral, estar & resolucion do recurso de reposicién ao que remitese o

recorrente.

Pois ben, o devandito recurso de reposicion resolveuse nesta mesma data, co
resultado de desestimacion integra do mesmo, motivo polo cal, non procede
mais que desestimar o presente recurso xa queé non s6 non invoca ningun
presunto precepto infrinxido, senon que ademais, condiciona as suas peticions

4 resolucion da devandita reposicion que, como apuntamos, foi desestimada

integramente, de maneira que non ten senso entrar no fondo do asunto,

maxime cando non fala de precepto vulnerado algiin, con remisions xenericas
tanto aos prazos do calendario electoral, coma ao regulamento electoral,
coma ao Decreto 120/2013, sen explicar, nin de maneira sucinta, que artigos
ou preceptos puideron ser vulnerados ou incumpridos. Asi, por exemplo, fala
de que se incumpriron 0s prazos do calendario electoral pero non di nin cal,
hin cando, o que deriva nunha absoluta falta de concrecion que fai imposible
entrar a conecer de nada distinto ao que s€ resolveu no expediente no que Xa
presentara o tantas veces mencionado recurso de reposicion a cuxo destino
condiciona as stas pretensions que, como diciamos, foron rexeitadas na sta

totalidade.

Quiza a Unica cuestion suscitada ex novo, con respecto a aquel recurso de
reposicion, sexa a manifestacion na que pon un exemplo de que na acta se
recolle que un club aparece representado por unha persoa que non deberia, e
fala en plural de outras anomalias similares, sen especificar ningunha mais, €
tampouco explica nin precisa cal é o motivo de fondo para fundamentar a stia
reclamacion con respecto ao exemplo que pon de manifesto, mais ala de que
o recorrente di que non deberia de ser esa persoa. Polo tanto, tampouco

procede entrar a analizar tal circunstancia de maneira mais pormenorizada.

De calquera xeito, coa documentacion achegada pola Xunta electoral (actas e
anexos) obrante no expediente, non se atopa comportamento irregular algun
por parte da mesma, se non mais ben ao contrario, unha maneira de proceder
no so axeitada se non que sobradamente respectuosa € coidadosa coa tarefa

que tifan encomendada.
Por todo o exposto,

O Pleno do Comité, previa deliberacion e debate polos membros que O
conforman, ACORDA, por unanimidade, DESESTIMAR o recurso interposto por D.
Joaquin Pérez Pérez, no presente expediente numero 151/18, sen mais

tramite.

Contra esta resolucion podese interpofier potestativamente recurso de
reposicion ante o Comité Galego de Xustiza Deportiva no prazo dun mes
contado dende o dia seguinte ao da sua notificacion, de conformidade co
establecido na Lei 39/2015, do 1 de outubro, do Procedemento Administrativo
Comin das Administracions PUblicas, ou interpofier directamente recurso
contencioso-administrativo ante os Xulgados do Contencioso-Administrativo de
Santiago de Compostela, no prazo de dous meses contados a partir do dia
seguinte 6 da notificacion da mesma, de conformidade co establecido no
artigo 46 da Lei 29/1998, do 13 de xullo, reguladora da xurisdicion

contencioso-administrativa.

Don Jorge Barros de la Pefa, secretario do Comité Galego de Xustiza

Deportiva,
CERTIFICO:
Que no Pleno do devandito Comité en sesion celebrada o dia 30 de novembro
de 2018 na cidade de Santiago de Compostela, se acordou a referida
resolucién, o que lle notifico a Vd. na sGa condicion de parte interesada para

o seu debido cofiecemento e cumprimento.

En Santiago de Com-p;ds';té'[é,ﬁ 2330 de novembro de 2018.




